
KULOLCHILIK SAN’ATINING 
BOSQICHLARI VA BEZAK 

USLUBLARINING ZAMONAVIY 
RIVOJI

Mannonova Maftuna Shukrillo qizi
Qarshi xalqaro universiteti o‘qituvchisi

Annotatsiya: Ushbu maqolada kulolchilik san’atining rivojlanish tarixi, uning qadimiy ildizlari, asrlar davomida bosib 
o‘tgan taraqqiyot bosqichlari va bugungi kundagi holati keng yoritiladi. Xususan, Namangan viloyatidagi amaliy bezak 
san’ati namunalarining zamonaviy kulolchilik bilan uyg‘unligi, naqshli bezak berish an’analari, sopol buyumlarning estetik 
qiymati va tuproqdan yaratilayotgan san’at asarlarining o‘ziga xosligi haqida batafsil ma’lumot beriladi. Maqolada, shu-
ningdek, kulolchilikning nafaqat maishiy ehtiyoj, balki madaniy va badiiy qadriyat sifatida ham qanday rivojlanib borayot-
gani tahlil qilinadi.

Kalit so‘zlar: kulolchilik, amaliy bezak san’ati, tarixiy bosqichlar, naqshli bezaklar, sopol buyumlar, tuproq, estetik qadri-
yatlar.
Abstract: This article provides a comprehensive overview of the history of the development of pottery, its ancient roots, 
the stages of development it has undergone over the centuries, and its current state. In particular, it provides detailed 
information about the harmony of examples of applied decorative art in the Namangan region with modern pottery, the 
traditions of patterned decoration, the aesthetic value of ceramic products, and the uniqueness of works of art created 
from clay. The article also analyzes how pottery is developing not only as a household necessity but also as a cultural 
and artistic value.

Key words: pottery, applied decorative arts, historical stages, patterned decorations, ceramic objects, soil, aesthetic 
values.
Аннотация: В статье даётся комплексный обзор истории развития гончарного дела, его древних корней, этапов 
развития, которые оно претерпело на протяжении веков, и его современного состояния. В частности, представ-
лена подробная информация о гармонии образцов прикладного декоративного искусства Наманганской области 
с современным гончарным делом, традициях узорчатого декора, эстетической ценности керамических изделий 
и уникальности произведений искусства, созданных из глины. В статье также анализируется, как гончарное дело 
развивается не только как бытовая необходимость, но и как культурная и художественная ценность.

Ключевые слова: керамика, декоративно-прикладное искусство, исторические этапы, узорчатый декор, керами-
ческие изделия, почва, эстетические ценности.

KIRISH
Kulolchilik san’ati insoniyat tarixining eng qadimiy va boy an’analaridan biri sifatida e’tirof etiladi. Tuproq  dan 

yaratiladigan buyumlar nafaqat maishiy ehtiyojlarni qondirgan, balki o‘ziga xos badiiy ko‘rinishi, nafis naqshlari 
va bezaklari bilan har bir davrda jamiyat madaniyatining ajralmas qismi bo‘lib kelgan. Asrlar davomida kulollar 
o‘z mahoratini takomillashtirib, oddiy sopol buyumlardan tortib, san’at darajasiga ko‘tarilgan asarlar yaratishga 
muvaffaq bo‘lishgan.

Kulolchilikda naqshli bezak berish uslublari, material tanlash madaniyati va shakl berish usullari doimo 
rivojlanib, zamonaviy bezak san’ati bilan uyg‘unlashib bormoqda. Ayniqsa, amaliy bezak san’atining kulol-
chilikda qo‘llanilishi buyumlarning estetik qimmatini yanada oshiradi va ularga ma’naviy mazmun baxsh etadi. 
Mazkur maqolada kulolchilik tarixining bosqichma-bosqich taraqqiyoti, uning san’at sifatida shakllanish jarayoni 
va zamonaviy bezak san’ati bilan o‘zaro uyg‘unligi yoritiladi.

MAVZUGA OID ADABIYOTLAR SHARHI
O‘zbekiston Respublikasi mustaqillikka erishgandan so‘ng, Vatan tarixini o‘rganish, o‘zlikni anglash va 

milliy merosga bo‘lgan qiziqish keskin oshdi. Zero, O‘zbekiston Respublikasi Birinchi Prezidenti Islom Karimov 
ta’kidlaganidek: “O‘z tarixini bilmaydigan, kechagi kunini unutgan millatning kelajagi yo‘q. Bu haqiqat kishilik 
tarixida ko‘p bora o‘z isbotini topgan.” Haqiqatan ham, tarix – insoniyat uchun bebaho maktab bo‘lib, shaxs 
kamolotida muhim o‘rin tutadi. U insonni tarbiyalaydi, unga saboq beradi, hayot yo‘lini ko‘rsatadi. Shu bois, 
tarixni o‘rganishda tarixiy xotiraning ahamiyati beqiyosdir. Tarixiy xotira – bu hayot mazmunini, avlodlar o‘rtasi-
dagi vorislik tuyg‘usini anglash, milliy qadriyatlarni avaylab-asrash demakdir. San’at esa insoniyat tafakkurining 
mahsuli sifatida juda qadim zamonlarda, mehnat jarayonining rivojlanishi natijasida vujudga kelgan. Mehnat 
jarayonida inson tafakkuri takomillashdi, go‘zallikni anglash va qadrlash hissi shakllandi, hayotda go‘zallik, 
qulaylik va foydalilik tushunchalari kengaydi.

Tadqiqotning nazariy-uslubiy asoslarini belgilashda O‘zbekiston Respublikasi Birinchi Prezidenti 
I.A.Karimov asarlarida bayon qilingan xolislik, tarixiy xotirani e’zozlash, haqqoniy tarixni yoritish kabi tamoyillar 
muhim ahamiyat kasb etdi. Tadqiqot nazariy asos sifatida O‘zbekiston tarixi fanining rivojlanishini ifodalovchi 
asosiy yo‘nalishlardan biri bo‘lgan “O‘zbek xalqi davlatchiligi tarixi” konsepsiyasiga tayanildi. Shuningdek, 
og‘zaki tarixning nazariy va amaliy masalalarini yorituvchi ilmiy tadqiqotlarga ham murojaat qilindi.

TADQIQOT METODOLOGIYASI
Hunarmandchilikning bir bo‘lagi bo‘lgan kulolchilik ham ana shu ehtiyoj natijasida yuzaga kelgan san’at 

turi sifatida shakllandi. Kulolchilik san’ati insoniyat yaratgan madaniy boyliklarning muhim qismini tashkil etadi. 
Bu boyliklar nafaqat o‘tmish avlodlaridan qolgan meros, balki inson aql-zakovati, tafakkuri va hayot haqidagi 
qarashlarini aks ettiruvchi go‘zal ko‘zgu hamdir. Kulolchilik san’ati tarixini o‘rganish orqali biz uning taraqqiyot 
qonuniyatlarini anglaymiz, nodir yodgorliklar bilan tanishamiz, o‘tmish avlodlarning his-tuyg‘ulari va hayotiy tajri-
balari, estetik qarashlari qanday shakllanganini bilib olamiz. Bu esa, shubhasiz, zamonaviy insonda hayotga 
keng va chuqur yondashish, estetik didni boyitish, hayotiy tajribalarni oshirishga xizmat qiladi.

TAHLIL VA NATIJALAR
Mamlakatimizda kulolchilik tarixini yoritishda XIX asrning ikkinchi yarmi va XX asr boshlarida O‘rta Osiyo 

hududida bo‘lgan rus harbiylari va evropalik sayyohlar tomonidan yig‘ilgan ma’lumotlar muhim ahamiyat kasb 
etadi. Ularning kuzatuvlari va tadqiqotlari natijasida biz kulolchilik san’ati namunalari, ishlab chiqarish usullari, 
naqsh va bezaklarning o‘ziga xosligi haqida qimmatli ma’lumotlarga ega bo‘ldik. Xullas, insoniyat tarixida kulol-
chilik san’atining tutgan o‘rni beqiyosdir. Uni o‘rganish orqali biz nafaqat bu sohaning o‘ziga xos taraqqiyot 
bosqichlarini, balki mamlakatimizda shakllangan kulolchilik maktablari va ularning boy an’analarini tarixiy 
manbalar hamda ilmiy adabiyotlar asosida tahlil qilish imkoniyatiga ega bo‘lamiz. G‘ijduvon kulolchilik makta-
bining tarixi va uning o‘ziga xos an’analarini o‘rganish, ularni tahlil qilish tadqiqotning muhim yo‘nalishlaridan 
biri hisoblanadi. Shuningdek, Rishton kulolchilik maktabining shakllanish tarixi va uning Farg‘ona vodiysi xalq 
hunarmandchiligining rivojlanishiga qo‘shgan beqiyos hissasini manbalar asosida tahlil qilish ushbu tadqiqot-
ning asosiy maqsadlaridan biridir.

Ustalar naqqoshlik sanʼatining sir-asrorlarini mukammal o‘rganganlar. Ular o‘rgangan naqshlarini kulol-
chilik buyumlariga tatbiq etishga astoydil intilganlar. Ayniqsa, XIX–XX asrlarda Xiva koshinkorlik anʼanalarini 
boyitadigan, o‘ziga xos bezakli buyumlarni yaratishga katta eʼtibor qaratilgan. Kulollar tayyorlagan buyumlarda 
ham, koshinlarda ham uch xil rang – oq, yashil va lojuvard kabi ranglardan keng foydalanilgan. Bu ranglarning 
uyg‘unligi nafaqat buyumlarning estetik qimmati, balki ularning badiiy bezak sanʼati rivojiga qo‘shgan hissasini 
yanada oshirgan. Bu uslub kulolchilikni sanʼat darajasiga ko‘targan desak, mubolag‘a bo‘lmaydi. Kulolchilik 
tarixi juda qadimiy davrlarga borib taqaladi va neolit davridan boshlanadi. Bu davrda kulolchilik buyumlari 
maxsus loydan qo‘lda yasalib, quritilib, olovda pishirilgan. Loyning keng tarqalishi dunyoning turli burchaklarida 
kulolchilikning rivojlanishiga yordam berdi. Dastlab kulolchilik bilan ayollar shug‘ullangan bo‘lsa, keyinchalik 
charxning ixtiro qilinishi bilan erkaklar ham bu ishga jalb qilingan. 

Neolit davrida tayyorlangan idishlarning taglari uchli bo‘lib, ular yerga joylashtirilgan. Eneolit davrida esa, 
Sharq mamlakatlarida, Yunonistonda va boshqa hududlarda sopol idishlar tayyorlash va undan meʼmorchilikda 
foydalanish mashhur bo‘lgan. Kulolchilikdagi sanʼat va bezaklar esa sirlar kashf etilgach, yuksalib bordi. 
20-asrning boshlarida O‘zbekiston’da kulolchilikni rivojlantirishga katta eʼtibor qaratildi. Toshkentda tajriba kulol-
 lik ustaxonalarini ochish va o‘quv kurslari tashkil etish boshlandi. Rasmiy va badiiy ishlar uchun ustalar o‘z 
tajribalarini yoshlarga o‘rgatishdi. Ustalar, masalan, T. Miraliyev, R. Egamberdiyev, A. Hazratqulov kabi nomlar 

kulolchilikni rivojlantirishda muhim rol o‘ynagan. Hozirgi kunda O‘zbekiston’da kulolchilikda bir nechta asosiy 
maktablar mavjud. Masalan, Farg‘ona (Rishton), Buxoro–Samarqand, Xorazm va Toshkent maktablari o‘ziga 
xos xususiyatlari bilan ajralib turadi. 

Har bir maktabda kulolchilikning badiiy usullari, ishlab chiqarish usullari va bezaklar o‘zgarib, rivojlanib 
bormoqda. Shuningdek, Farg‘ona maktabi anʼanaviy shakllar va ranglarning uyg‘unlashgan shakllarini yaratgan, 
Buxoro–Samarqand maktabi esa qo‘rg‘oshinli sirlar bilan ajralib turadi. Xorazm kulolchilik maktabi o‘ziga xos 
naqshlar va ranglar bilan mashhur. Yana, shuningdek, Xorazm ustalari arabeska naqshlarini ishlatishlari bilan 
tanilgan. 

20-asrning 80-yillarida bu sohada bir oz sustlashuv kuzatilgan bo‘lsa-da, 1990-yillarda O‘zbekistonda 
anʼanalarga qaratilgan yangiliklar va eʼtibor kulolchilikning rivojlanishiga turtki berdi. Kulolchilikda ishlatiladigan 
asosiy xom ashyo tuproq bo‘lib, u turli turlarga bo‘linadi. Ularning har biri maʼlum bir buyum turini tayyor-
lash uchun ishlatiladi. Misol uchun, guldonlar uchun sershirali loy, kosa va piyolalar uchun oq loy va kesma 
koshinlar uchun o‘tga chidamli loy ishlatiladi. Bundan tashqari, kulolchilikda ishlatiladigan asbob-uskunalar 
ham ko‘pdir: naqshin qoliplar, charx, mo‘yqalam, sim va boshqalar. Kulolarning mahsulotlari sifatli va badiiy 
jihatdan mukammal bo‘lishi uchun o‘ziga xos texnologiya va metodlar mavjud. Bu jarayonlar qadimdan meros 
qilib qoldirilgan va har bir kulolikka yuqori sifatli va uzoq umr ko‘rish imkonini yaratadi.

XULOSA
Mazkur maqolada O‘zbekistonning kulolchilik sanoatining rivojlanish tarixiy jarayoni va uning texnologik 

jihatlari muhokama qilindi. Kulolchilik qadimiy davrlardan boshlab o‘ziga xos uslublar va texnologiyalar orqali 
rivojlanib, hozirgi kunda zamonaviy sanʼat va sanoatga aylanganligi taʼkidlandi. Ushbu sanoatning eng muhim 
xususiyatlaridan biri – uning anʼanaviy texnologiyalar bilan zamonaviy yondashuvlarni uyg‘unlashtirishi va 
buning natijasida mahsulotlarning sifati va estetik go‘zalligining oshishi hisoblanadi. Kulolchilik mahsulotlari 
nafaqat kundalik hayotda, balki sanʼat va madaniyatda ham muhim o‘rin tutadi. Shu bilan birga, maqolada ishla-
tilgan texnologik jarayonlar va xom ashyolarning tayyorlanishi, ishlab chiqarish bosqichlari ham batafsil yoritildi. 
Kulolchilik sanʼati bugungi kunda o‘zining tarixiy ildizlariga tayanib, yangi imkoniyatlarga ega bo‘lib, mahalliy va 
xalqaro bozorlarda yuqori talabga ega bo‘lmoqda.

Foydalangan adabiyotlar ro‘yxati:
1. Razvodovskiy V., Opyt issledovaniya goncharnogo i nekotorykh drugikh kustarnykh promyslov v Turkestanskom 

kraye, T., 1916.
2. Raximov M.K., Narodnye traditsii v sovremennoy khudozhestvennoy keramike Oʻzbekistana, T., 1964.
3. Pugachenkova G.A., Rempel L.I., Ocherki iskusstva Sredney Azii, M., 1982.
4. Abdullaev N.A., Oʻzbek xalq amaliy bezak sanʼati, T.: Gʻafur Gʻulom nomidagi Adabiyot va sanʼat nashriyoti, 1987.
5. Gulyamov Ya.G., Kulolchilik va sopolchilik hunarmandchiligi tarixi, T.: Fan, 1971.
6. Karimova M., Oʻzbekiston amaliy sanʼatida zamonaviy bezak yondashuvlari, T.: Sanʼat, 2015.
7. Rasulov S.M., Sharq mamlakatlarida keramika sanʼati taraqqiyoti, T.: Ilm, 2008.
8. Bobomurodov A., Hunarmandchilikning rivojlanish bosqichlari va ularning sanʼatdagi aks ettirilishi, Samarqand: 

Maʼnaviyat, 2019.

Pedagogika nazariyasi. Pedagogik ta’limotlar tarixi

Ingliz tili muharriri: Feruz Hakimov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.




